
Suatu Akta bagi membuat peruntukan mengenai waktu standard di
seluruh Malaysia.

[1 Januari 1982]

MAKA INILAH DIPERBUAT UNDANGUNDANG oleh Seri
Paduka Baginda Yang di-Pertuan Agong dengan nasihat dan
persetujuan Dewan Negara dan Dewan Rakyat yang bersidang dalam
Parlimen, dan dengan kuasa daripadanya, seperti yang berikut:

Tajuk ringkas, pemakaian dan permulaan kuat kuasa

1. (1) Akta ini bolehlah dinamakan Akta Waktu Standard
Malaysia 1981 dan hendaklah terpakai di seluruh Malaysia.

(2) Bagi maksud Akta ini, 1 Januari 1982 hendaklah bermula
lapan jam terdahulu daripada pukul empat petang waktu purata
Greenwich pada 31 Disember 1981.

(3) Bagi maksud Akta ini, 1 Januari 1982 hendaklah bermula
lapan jam terdahulu daripada pukul empat petang waktu purata
Greenwich pada 31 Disember 1981.

Waktu standard Malaysia

2. (1) Waktu bagi maksud am di seluruh Malaysia (yang
disebutkan sebagai waktu standard Malaysia) ialah lapan jam
terdahulu daripada waktu purata Greenwich sepanjang tahun; dan
apa-apa sebutan mengenai waktu yang ditetapkan dalam mana-mana
undang-undang bertulis atau apa-apa dokumen jua pun (sama ada
dibuat sebelum atau selepas mula berkuatkuasanya Akta ini)

hendaklah ditafsirkan sewajarnya melainkan jika diperuntukkan
dengan nyata sebaliknya.

(2) Yang di-Pertuan Agong boleh dari semasa ke semasa dengan
pemberitahuan dalam Warta menetapkan sebarang tempoh masa lain
yang terdahulu daripada waktu purata Greenwich sebagai waktu
standard Malaysia.

Pemansuhan

3. Peruntukan undang-undang yang dinyatakan dalam Jadual adalah
dimansuhkan.

JADUAL
[Seksyen 3]
1. Seksyen 37 *Ordinan Pentafsiran dan Klausa Am 1948 [M.U. Ord. 7 tahun
1948].

2. Takrif “standard time” dalam subseksyen 3(1) Ordinan Pentafsiran Sarawak
[Bab 1].

3. Seksyen 37 Enakmen Pentafsiran dan Klausa Am Sabah 1963 [En. Sabah 34/
1963].

4. Seksyen 10 *Akta Pentafsiran 1967 [Akta 23 tahun 1967].

* CATATAN—Ordinan Pentafsiran dan Klausa Am 1948 [M.U Ord. 7 tahun 1948] dan Akta Pentafsiran
1967 [Akta 23-tahun 1967] telah disemak sebagai Akta 388.

SENARAI PINDAAN

Undang-undang yang Tajuk ringkas Berkuat kuasa
meminda dari

- TIADA -

SENARAI SEKSYEN YANG DIPINDA

Seksyen Kuasa meminda Berkuat kuasa
dari

TIADA



